
ARROZ UREZ – MIKEL ANTZA 

 

SINOPSIA : 

Euskadi Ta Askatasuna erakundearen sorrera eta amaiera kontatzen zaizkigu 

saio literario honetan; edo, behintzat, sorrera eta amaiera bana, autorearen 

bizitzari lotuak. Introspekzio ariketa baten bidez, Txabi Etxebarrietarekin hasi 

eta tia Luzirekin bukatzen du Mikel Antzak idatzi pertsonal hau; tartean, beste 

hamaika izen esanguratsu, oihartzunezko edo ezezaguni lekua egiten die gure 

herriaren historian. Hasieraren eta bukaeraren muturrak lotzeko hari gidaria da 

Burgosko Auzia, mende erdi igaro den honetan autoreak auzipetuetako zenbait 

elkarrizketatu baititu, eta haien testigantzak kontakizunaren atzeko oihala 

osatzeko moduan josi. Eta, lerroartean arroz urez idatziak, gure herrian 

ikusezin gorde behar izan direnak agerian geratuko dira. 

 


